
Ashengba Church ki yaoshenbasing amadi thajabasing pumnmakta
Amatta oiba Iswar, Mapa, Machanupa amadi Thawai Ashengbagi mingda. Amen+ 
Christa adu hinggatkhre!
Masigi Sunday asi eikhoigi churchkidamakta shingthaningai oiba maru oiba numit 
amani. Feast of Pentecost ka loinana Missions Sunday bu pallan toujanaba Eikhoi asi 
yaiphabani. Animak asina Iswargi mising oina taingbangpal asida eikhoigi koubiba 
amadi thoudang adubu eikhoida amuk nouhounana ningshinghalli.
Missions Sunday: Shinanaba amasung Hingnanaba koubiba(Galatians 2:20) 
Missions Sunday asi calendarda yaoba icham chamba numit adu natte adubu eikhoina 
malem asida leiriba asigi pandam adu Iswarna ningshinghanbiba numit amani. 
Eikhoina mapham asida icham chamna hingba aduga shiba adu natte madugi 
mahutta---Christagi matung inbasing oina—hingba amadi shiba aduni. Maduna 
takpadi, Christa amadi makhoigi lamjel chenkhiba Mahakki ashengbasing aduga 
ningshingba ngamdraba matamdagi eikhoidagi taibang thadoktuna chatkhrabasing 
adugi khonggul liduna—haijaba, charahenba, ishana ishabu yajadaba amadi 
nollukpagi mapanna eikhoi isha irannaigi apamba aduda nungtigi eikhoina shiba 
aduni.Adubu masi eikhoina thawai yaodana tougadaba natte. Iswargi nungshibagi 
mari adu chaohanduna masigi mission asida Eikhoi thawai yaona hinggadabani---
sharuk yaduna mising henna henna pusinduna Mahakki thoujal, achumba, 
taisinnabiba amadi ingthaba adu phanghanba oigadabani.
Ngasi eikhoina eikhoigi isha ishagi ichanupasing amadi ichanupising adubu 
ningshingsi—eikhoigi churchsingdagi chatthokhiba Priest oina, Sister of Cross oina 
amadi Evangelist oina leiribasing—Iswargi misingbu seba tounaba koubiba aduda 
haiba induna khunggangsingda, saharsingda amadi mapan lamda leiribasingbu 
ningshingsi. Makhoi adu kannaba, haraonaba amadi akhang kanba oinaba eikhoigi 
haijabada makhoibu eikhoina ningshingbisi. Makhoibu eikhoina ngasi pukchel 
chaona offering kattuna mateng adusu pangbisi, masina hakthengnana Leikai adugi 
chaokhatnaba sebada,  seminarysingda,missiongi thabakta khwaidagi awatpa leiba 
maphamsing aduda sijinnanaba youhangani.
Iswarbu amadi mioibabu makhoi mashabu thourang touduna leiriba---eikhoigi 
seminarysing amadi skill development centersingda leiriba eikhoigi naha oiriba  
nupasing amadi nupising adugidamak akaknana haijabinaba nakhoida eina 
khanghanjabani. 



Aduga eikhoina eikhoigi churchsingda leiriba nahasinggidamaktasu haijagadabani—
Mahakki seba tounaba Iswarna koubiba adu makhoina taraga thouna leina, “ Ei 
leijare, eibu thabiyu” hainabani(Isaiah 6:8).
Pentecost: Shakhi oinaba panggal happiba. ( Acts of Apostles 1:8. St. John 20:21, St. 
Mark 16:17-18, St. Luke 10:19)Feast of Pentecost asina Paokhonchatpasinggi 
mathakta Thawai Ashengbabu heithabikhiba, koina chattuna “aphaba pumnamakta 
touramba” Christagi mission adubu makha tana tounanaba makhoibu panggal 
happikhiba adubu ningshingbani. Masi icham chamna Paokhonchatpasinggi ministry 
adugi ahouba natte---madu eikhoigi mission gisu ahouba aduni.
Thawai Ashengba asi paokhonchatpasing nattraga priest sing adukhaktada piba natte. 
Eikhoi amamamsu shakhi oinaba panggal happibani. Eikhoigi yumlonnabasingda 
asha leitaba amadi anaba mising leiba aduda, anaba phanabagidamak eikhoibu 
haijanaba koubibani. Mi ama awatpa leibada, luna khanbibaga loinana mateng 
tounabagidamak eikhoibu koubibani. Eikhoina kanagumba ama naitom taduna 
pukning wana leiba uba matamda, Christagi loinabiba mapanna asha 
pibinabagidamak eikhoibu koubibani.
Church asi icham chamna shagatliba yum adu natte. Madu nangni-Iswargi macha 
khudingmak, Christagi Hakchangda baptise touraba amadi Thawai Ashengbana 
thallaba khudingmakni aduga taibang asida Christa Jesu gi makhut, makhong amadi 
khonjel oina thabirabani.
Atoppa leibaksingda maru oina Africa gi leibak Rwanda amadi Liberia da aduga 
eikhoina thabak houriba mapham kayada touriba eikhoigi churchki mission gi thabak 
adugidamaktasu haijasi.
Lakliba chahi asigi manungda yamdrabada leibak tarada younanaba eikhoina asha 
touri, eikhoigi iraktagi makhoigi punshi, matam, talent amadi thamoibu sebada 
katthokkadaba naha oiriba nupa amadi nupisinggi mapanna 
thunghangadabani.Masigi thourangsing asigidamak haijabiyu, pukning changba 
amasung Iswar amadi misingbu nungshiba chenba mioi kaya Prabhuna 
kouthokpiduna thabinaba haijabiyu.
Apostles’ Lent: Eikhoigi koubiba adubu amuk nouhanba Pentecostki matungda, 
Apostles’ Lent ki chayaol anigi thouramda Church na eikhoibu koubiri. Masi 
Paokhonchatpasinggi punshi—makhoigi koubiba, makhoigi katthokpa, amadi 
makhoigi hanba leitana Christada pisinjaba adubu munna khanthabagi matamni. 
Masi ministrygidamakta makhoigi training loiraba misingbu commission pinaba 
Churchna thourang touba matam amasu oibani.Hairiba chayaol ani asigi manungda 
Ashengba Sastra panaba, Churchki mission sing aduda wakhal tounanaba matam 
kaithokpiyu aduga seba tounabagidamak Iswarna nahakpu koubinaba haijabiyu—
nahasingda oirabasu, ahalsingda oirabasu, thabak touba misingda oirabasu, nattraga 
School  College da oirabasu thougal tounanabani. Matam amada Charles Spurgeon 
na hairambagumna, “Karigumba Iswarna nahakpu thougalgidamak koubiba oirabadi, 
ningthou ama oiraknaba nonthaba touganu.”

Masigi Pentecost season asi eikhoigi churchkidamakta, eikhoigi 
imungsinggidamakta amadi lannai Eikhoi amamamgidamakta amuk hanna 
hinggatpa, amuk hanna nouhanba amadi amuk hanna thabak thabibagi matam 
adu oihansi. Eikhoi asi Thawai Ashengbaga loinana mei houba mising, nungshiba 
amadi thajabana thanba, mi khudingda Iswargi aphaba wapao shandoknaba 
thourangda leibasing oisanu.
Mapa, Machanupa amadi Thawai Ashengba— + Holy Trinity aduna Mahakki 
mapan naidaba thoujal amadi minungshiga loinana eikhoibu lamjingbiba oisanu.  
Paokhonchatpasinggi mathakta lengthabiraktuna Iswargi oiba panggalna 
thalhanbikhiba Thawai Ashengba-Pumnamak oiba aduna, eikhoigi mission asida 
eikhoibu panggal happiba oisanu. Houjik amadi matam leiba khibikta 
ashengbasing amadi Ashengba Iswargi Mamagi wanombiba aduna eikhoina 
Iswar amadi misingbu thougal touba asida eikhoigidamak ngak shenbiba amadi 
panggal kalhanbiba adu oisanu.

Mapagi Nungshiba amadi prathanaga loinana

